
Taiguusiliuqtiit Katimayighat Tikkuaqtauyut 
 
Iqaluit, Nunavut (November 18, 2009) – Louis Tapardjuk, Minista Uqauhinut, uplumi 
uqaqtuq tikkuaqtaunirniinnik tallimanik katimayighanik talvunga Inuit Uqausinginnik 
Taiguusiliuqtiinnut, taamna Inuit Uqauhikkut Katimayiit piliuqtauhimayuq ataani Inuit 
Uqauhinginnun Tammaqtailinirmut Maligaqmi. 
 
Taapkuat tikkuaqtauhimayut katimayighat ilauyut Ovide Alakanuark, Daisy Dialla, Edna Elias, 
Elijah Erkloo, unalu Nellie Kusugak.  Tamaita katimayighat kivraqniaqtut pingahunik ukiunik 
havaklutik. 
 
“Ministauqatitka ilauyut tunngahuquplugit nutaat Taiguusiliuqtiitkunni katimayighat,” uqaqtuq 
Minister Tapardjuk.  “Talvanga angiqtauninganit uqauhikkut maligaptiknik aippaanganit, 
qilamik huliliqtugut amirininganik Inuit Uqauhianik.  Niriuqtugut havaqatigiigumaplugit 
Taiguusiliuqtiit pivallialiurningani hakugigharninganilu atuqninganik Inuit Uqauhianik 
tamainni pivingni Nunavutip nuatqatigiiqarninginni.”  
 
Havagutaa uuma Inuit Uqausinginnik Taiguusiliuqtiit ikayurningani 
angikliyuummiqtirninganik ilihimanikkut ayunginnikkullu mighaagut Inuit Uqauhiani 
piliurlunilu anginiqaqtunik ihumaliurnirnik atuqtauningagut, pivallialiurnirningagut 
atuqtauraarutighaliurnirninginnunlu.  Katimayiit ikayurniaqtaillu kavamatkut nanminiqaqtullu 
tunihitjutainnik ihuaqtunik Inuit Uqauhikkut ilitturipkaitjutighanik hulitjutainnilu.  
 
Tukhirutit niruaqtauvighakkut anititauvaktuq May 1, 2009mi.  Pitquhiliqiyitkut tuyuqtauvaktut 
50nik niruaqtauyughanik inungnit timiqutininlu.  Pininganik tallimanik katimayighanik, 
taamna Minista Uqauhinut tukhiqpaktuq uqautjinirnik katimayinit ilauyut aajjikkiikniqarhutik 
ilauyut Nunavut Kavamatkunnit, Nunavut Tunngavikkunnit Havakvianinlu Uqauhikkut 
Kamisinamit. 
 
Inuuhikkut naunaitkutit atatjutihimayuq.  

http://www.gov.nu.ca. 

Inuuhikkut naunaitkutit 
 

 
Ovide Alakanuark (Kuugaruk) hulittiayuqtuq nunallaamini.  Aghurhairaanginnaqtuq 
atuqninganik Inuit Uqauhianik inulramminut.  Ilitpiarhimayuq Inuit Uqauhiani, kangirhimaplugillu 
aallaat inuktut uqauhiit.  Ikhivautauyuq Kuugaaryuup Inirnighat Katimayiinni katimayiuplunilu 
tahamani Nunalingni Ilihaqtuliqyiit Katimayiinni.   
 
Daisy Dialla (Pangnirtung) ihumagittiaqtauhimayuq Inirnighaq Pangnirturmit.  Daisy pihimayuq  
30nik ukiunik ayuirhimanirnik ilihaitjinikkut Inuktitut, apirhuqpaghugit Inirnighat pitquhikkut 
taitjutinik, ilihaivakhugit uqauhikkut ayuittut ilihaitjiyillu.  
 
Edna Elias (Qitirmiut) ayuittuq Inuinnaqtun uqaqti/numiktaqti, uqayuqtuqlu Inuktitut.  
Havagutiqaqtuq uqauhikkut annaghinaniarnirni pinahuarutighani Qitirmiunmi.  Uppirihimayuq 
atuqninganik kaliuyaapainnik ikayurutighaungmata utimuktitinikkut uqauhikkut aturutaa 
inulrammiinni katitipkaitjutauplunilu aallani Inuit nunagiyainni.  Kugluktukmiutaugaluaq, 
itpaghunilu Ikpiarjukmi.   

Elijah Erkloo (Qikiqtaaluk) ayuittuq atuqtauraarutighaliurnikkut Inuit Uqauhianik.  
Nunguliqtillugit 1960-tit, havaqatigittiaqtait ilihimayauyut uqauhiliqiyit taapkuallu Inuinnaitigut 
ayungittut pivallialiurhutik atauttikkuuqhimayunik titirarutighainnik Inuit uqauhiani.  Elijah 
ayuittuq Inuktitut quviahuktuqlu hakugigharumanirninganik Inuit uqauhianik hivunighanut.  

Nellie Kusugak (Kivalliq) titiraqaqtuq ilitaritjutigmik iliharnikkut, pihimayuqlu avatquthugit 30nik 
ukiunik ilihaitjiyinikkut Nunavunmi.  Aghuurhaittiaqpaktuq Inuit uqauhiani ayuirharnirnik, tatjalu 
havaktuq Nunavut Ilihagiakpaalivikmi Kangiliniqmi ilihaitjiupluni.  Kangirhihimayaa 
ihariahungniq hakugigharninganik Inuit Uqauhianik tamainnik hulitjutini Nunavutip 
nuatqatigiingninginni, taapkualluakkut pivallialiurnikkut atuqtauraarutighaliurnikkullu.   

